
Spazju Ewropew tad-Data dwar is-Saħħa
(COM(2022)0197 – C9-0167/2022 – 2022/0140(COD))

Proposta għal regolament
Premessa 41a (ġdida)

Test propost mill-Kummissjoni Emenda

(41a) L-analiżi tas-sett komplut tad-data 
ta’ persuna fiżika tista’ teknikament 
tippermetti lil detentur tad-data dwar is-
saħħa jasal għal konklużjonijiet speċifiċi 
dwar l-imġiba, bħad-drawwiet dijetetiċi, 
il-konformità sħiħa jew parzjali mar-
rakkomandazzjonijiet uffiċjali dwar is-
saħħa, jew il-predispożizzjonijiet ġenetiċi 
għal ċerti kundizzjonijiet mediċi, u dan 
imur ferm lil hinn mill-għan maħsub ta’ 
dan ir-Regolament u jwitti t-triq għal 
diskriminazzjoni potenzjali taċ-ċittadini. 
Għalhekk, l-użu tal-EHR jenħtieġ li jkun 
limitat ukoll għall-użu primarju mid-
detenturi tad-data dwar is-saħħa biex tiġi 
evitata diskriminazzjoni bħar-rimborżi 
mnaqqsa, it-triage jew iċ-ċaħda tal-aċċess 
għall-kura tas-saħħa;

Proposta għal regolament

Artikolu 3a
Użu primarju pprojbit ta’ data elettronika 

dwar is-saħħa
Huwa pprojbit li detentur tad-data dwar 
is-saħħa jipproċessa data elettronika dwar 
is-saħħa sabiex inaqqas l-aċċess għall-
kura tas-saħħa ta’ persuna fiżika. B’mod 
partikolari, huwa pprojbit li jiżdiedu l-
kontribuzzjonijiet tas-sigurtà soċjali jew 
ħlasijiet simili għall-għoti tal-kura tas-
saħħa, li jitnaqqsu r-rimborżi wara l-kura, 
li jiġi miċħud, parzjalment jew 
kompletament, l-aċċess għall-kura tas-
saħħa jew għal trattamenti speċifiċi, jew li 
jsiru triages, abbażi tal-EHR, jew l-
assenza ta’ dan, għal persuna fiżika li 
tkun qed tfittex il-kura.

